
Shri Krishna stotra by Vasudeva

ஶ்ரீக்ரு’ஷ்ணஸ்தோத்ரம் வஸுதே³வக்ரு’தம்
ப்³ரஹ்மவைவர்தபுராணாந்தர்க³தம்

ஶ்ரீ க³ணேஶாய நம: ।
வஸுதே³வ உவாச –

த்வாமதீந்த்³ரியமவ்யக்தமக்ஷரம் நிர்கு³ணம் விபு⁴ம் ।
த்⁴யாநாஸாத்⁴யம் ச ஸர்வேஷாம் பரமாத்மாநமீஶ்வரம் ॥ 1॥
ஸ்வேச்சா²மயம் ஸர்வரூபம் ஸ்வேச்சா²ரூபத⁴ரம் பரம் ।
நிர்லிப்தம் பரமம் ப்³ரஹ்ம பீ³ஜரூபம் ஸநாதநம் ॥ 2॥
ஸ்தூ²லாத்ஸ்தூ²லதரம் ப்ராப்தமதிஸூக்ஷ்மமத³ர்ஶநம் ।
ஸ்தி²தம் ஸர்வஶரீரேஷு ஸாக்ஷிரூபமத்³ரு’ஶ்யகம் ॥ 3॥
ஶரீரவந்தம் ஸகு³ணமஶரீரம் கு³ணோத்கரம் ।
ப்ரக்ரு’திம் ப்ரக்ரு’தீஶம் ச ப்ராக்ரு’தம் ப்ரக்ரு’தே: பரம் ॥ 4॥
ஸர்வேஶம் ஸர்வரூபம் ச ஸர்வாந்தகரமவ்யயம் ।
ஸர்வாதா⁴ரம் நிராதா⁴ரம் நிர்வ்யூஹம் ஸ்தௌமி கிம் விபு⁴ம் ॥ 5॥
அநந்த:ஸ்தவநேऽஶக்தோऽஶக்தா தே³வீ ஸரஸ்வதீ ।
யம் வா ஸ்தோதுமஶக்தஶ்ச பஞ்சவக்த்ர:ஷடா³நந:॥ 6॥
சதுர்முகோ² வேத³கர்தா யம் ஸ்தோதுமக்ஷம:ஸதா³ ।
க³ணேஶோ ந ஸமர்த²ஶ்ச யோகீ³ந்த்³ராணாம் கு³ரோர்கு³ரு:॥ 7॥
ரு’ஷயோ தே³வதாஶ்சைவ முநீந்த்³ரமநுமாநவா: ।
ஸ்வப்நே தேஷாமத்³ரு’ஶ்யம் ச த்வாமேவம் கிம் ஸ்துவந்தி தே ॥ 8॥
ஶ்ருதய:ஸ்தவநேऽஶக்தா: கிம் ஸ்துவந்தி விபஶ்சித: ।
விஹாயைவம் ஶரீரம் ச பா³லோ ப⁴விதுமர்ஹஸி ॥ 9॥
வஸுதே³வக்ரு’தம் ஸ்தோத்ரம் த்ரிஸந்த்⁴யம் ய: படே²ந்நர: ।
ப⁴க்திம் தா³ஸ்யமவாப்நோதி ஶ்ரீக்ரு’ஷ்ணசரணாம்பு³ஜே ॥ 10॥

ஶ்ரீக்ரு’ஷ்ணஸ்தோத்ரம் வஸுதே³வக்ரு’தம் ப்³ரஹ்மவைவர்தபுராணாந்தர்க³தம்

விஶிஷ்டம் புத்ரம் லப⁴தே ஹரிதா³ஸம் கு³ணாந்விதம் ।
ஸங்கடம் நிஸ்தரேத்தூர்ணம் ஶத்ருபீ⁴தே: ப்ரமுச்யதே ॥ 11॥
॥ இதி ஶ்ரீ ப்³ரஹ்மவைவர்தமஹாபுராணே வஸுதே³வக்ரு’தம்
ஶ்ரீக்ரு’ஷ்ணஸ்தோத்ரம் ஸம்பூர்ணம் ॥

